
Цо наш а
і і іа .г5 ® 0Л“ ваша націонална

мушиме шяриц
чаю и браньиц ю од ложних месійох, бо лем 
у ней нам лежи спас од пангерманского на- 
силного духу и ненаситного японского импе- 
ріялизму. У тим лежи спас и самостойносци 
и културного розвитку шицких славянох.

На другим месце ми Югославянє и три- 
маме ше як державотворни славянски еле
мент. Нам Югославія, наша отчизна, исто 
так мила як и Русїя а идея югославянства, 
ровна є идеіи рускосци. Нам браца Серби, 
Хорвати и Словенци єднак мили а их кул- 
турне уєдиненє миле нам як и наша рускосц. 
Сепаратистички настроєня нелюбиме у рус- 
косци а так исто и у Югославянству, бо 
тримаме же вони пользи приноша лем нашим 
непріятельом. Нам єдинство югославянох и 
моц Югославіи єднак мили як и єдинство 
рускосци и моцг^матюшки Россіи." Наша е 
длужносц да так исто як и рускосц пропа- 
гираме и югославянство и да одкланяме 
шицки нєнависци, звади нєслоги у югослав- 
янству як и у рускосци. Югославія є наша 
мац, хтора нам омогущує шлєбодни, културни 
и націонални розвиток, и ми єй пре то буд- 
земе благодарни и на каждим крочаю будземе 
виполвньовац жаданя єй и нашого Найвек- 
шого Краля Александра І Уєдинителя. Велька 
и моцна Югославія и Русія, су найвекша 
гаранція нашого шлєбодного живота, нашого

д луж н о сц
П™у " а и нашого націонал- 

у Югославія, па оулй° оі»:*?т”-г-г^ п па 
або Словенци. Братску нєнависц на гоч хто- 
рих, пре виру (хторей на жалосц и медзи 
русинами дапоєдни отримую) мушиме вико- 
реньовац и викореньиц зос нашого народу, а 
шириц: братство, любов и злогу.

Наша націонална длужносц не шме ос- 
тац лем на утвердзованю чистей рускей сви- 
домосци и нашей югославянскей свидомосци. 
Ми мушиме исц и далєй. Як частка славян- 
скей групи народох, мушиме у нашим народу 
утвердзовац и опще славянску свидомосц. 
Мушиме нашому народу обяшньиц же шицки 
славянски народи браца по креви так исто 
як цо су бльиски и по бешедох. Бешеди слав- 
янских народох таки бльиски же ше вони 
медзи собу можу порозумиц. А  єден отво- 
ренши чловек кед себе да труда за еден рок 
може през вельких чешкосцох научиц шицки 
славянски язики. Мушиме знац же нам браца 
по язику и креви як Югославянє так и Чеси 
и Словаци як и Поляци и Блгаре, Шейсц 
(руска, польска, югославянска, блгарска, че
сна и словачка) славянских народносцох маю 
нєшка 5 свойо шлєбодни держави, як то 
ньигда до тераз не було у исторіи швета. 
Од скоро 300 милионох Славянох, огромна 
векшина истих находзи ше у своих шлєбод- 
них державох.

Яку би вельку важносц у шведе Славянє 
требали да маю мож себе подумац кед веж- 
нєме же вони претставляю єдну седмину 
шицких людзох на швеце. Да би тою  свойо 
вельке значене у швеце Славянє и посцигли 
муши медзи ньима буц злоги.

Наша є длужносц да медзи нами Руси
нами шириме тот вельки значай Славянства, 
да шириме нашу славянску свидомосц и слав- 
янске братство и любов.

У  исторіи, Славянє прецерпели вельи 
муки, прежили вельи чешки не дньи але вики. 
А  чом? —  Було то пре то же не було брат- 
скей злоги, не було славянскей свидомосци 
але на место ньих владала медзисобна мер- 
жня и нєнависц. Непріятелє Славянства ви- 
пользовали шицки нєспоразуменія медзи бра
тами па и виру да би их завадзели и зос 
ньима лєхчейше овладали. Братски народи 
ше медзи собу часто и кирвавели а як не 
було братскей свидомосци то медзисобна 
мержня йшла до верхунца, до фанатизму (за- 
шалєносци). Др. Й. Шарик

(Далєй будзе)

Н О В О С Т И
й . К. В и сочество Принц Павле

находзи ше уж вецей дньи у Лондону як госц 
англійского двору зос хторим є родзина. Гоч 
Його нащивенє вецей приватного карактеру 
ипак Бон там водзи и за нас найважнєйши 
политички догварянки.

Вельи зем л ед ’Ьлцн як постали длу- 
жньици Аграрней банки по новей уредби, 
питаю ше чи можу почац отплацовац длу- 
ство и скорей як банка точно вирахує их 
длуство. На то аграрна банка виявлює же 
землед-Ьлци можу и такой отплацац свойо 
длуство и же треба да пошлю дзешатину од 
половки свойого раншого длуства. Док точни 
обрахунки у банки буду готови та ше вец 
увидзи чи преплацели та им ше преплацени 
пенєж урахує за отплату идущей рати або 
ище треба да доплаца. Так исто земледілци 
можу и дораз виплациц цале збите длуство 
(половку раншого) банки або дац и вецей 
отплатни рати на раз.

У Д обановцох Й. Св. Патріярх ошве- 
цел памятньик єданацом земледїлцом хтори 
були штреляни за часу войни од мадярских 
власцох.

Св. оцец п апа Пиє XI —  хори и льи- 
каре ше бойа за його живот.

З а  банатского єпископа поставени 
Др. В. Вуич. Нови єпископ пришол на длуж
носц зоз єпископом бачким Др. Иринейом як 
вислаником Й. Св. Патріярха.

У П етроварадину война больнїца і 
славела славу св. Козму и Дамяна. На 8 ч. 
службу служел о. Виславски, а на 10 було 
резанє славского колача. Церковному обряду 
присуствовали нє лєм православни священици 
о. Маргетич и о. Виславски, але и о. Крагич 
римокатолїчки и Еф. Чатович турски имам. 
Кажди по своїм обряду у злоги и любови. 
На концу була закуска и полудзенок на яким 
були генерал Плесничар, генерал др. Злич- 
кович, подпретседник политичкей општини 
Др. Петрович, претседник церквеней општини 
Йован Чулум, майор Др. Передельски управ- 
ник больнїци и велї други. Тот дзень була 
больнїца виквицена зосвенцами и тробойками.

У Ш паніи гражданска война аж те- 
раз постава вше кирвавша. Побунєници ге
нерала Франка зос афричкима Мароканцами 
нападаю на град Мадрид и уж завжали ца- 
поєдни хижи на окрайкох городу, але мадрид- 
ске републиканске войско ше нє да лєхко 
и водзи ше страшна битка. Громади мертвих 
лєжа по ульицох на окрайку городу. Побу- 
нєники бомбардую город зос дзелами и зос 
воздухопловох. Вельки огньи у Мадриду ви- 
волали бомби зос воздухопловох и вельи 
будовнї розвваляни. Преноша ше гласи же 
генерал Франко сце Мадрид нападнуцД 
отровнима пльинами цо виволує нєзадов#* 
ство у цалим швеце.

Италія н Н єм ецка дали ше зос шицку 
силу да на каждей страни правя нови союзн 
и нови шор у Европи. Италія з єдней страни 
зос Аустрію и Мадярску прави пріятельства 
и вельи догванки а з другей страни гледа 
пріятельство Малей Антанти а особено Юго- 
славіи. Зос тим вона нє задоволює нотполно 
аньи єдну страну. Италія и Нємецка медзи 
собу маю споразум але ше медзи собу од- 
ньимаю за политичку и економску превласц 
у Аустріи и Мадярскей. Нємецка ше заш 
трудзи да направи уговори зос кажду державу 
окреме а тераз самовольно отказала и о- 
статньи обвязунки мировного уговору, хтори 
дала по войни у Версалю. По тим уговоре 
вельки рики мали буц у ладйовим промету 
медзинародни. Нємци и тоту остатню часц 
Версальского уговору одруцели и гваря же 
вони сами потполни газдове на своих рикох. 
Зос тим Нємецка може начкодзиц найбаржей 
Чехом бо ше вони найвецей служели нємец- 
кима риками. Мадярскей ше тото нє пачи бо 
ше бои же кед и други держави пойду за 
прикладом Немецкей та годни начкодзиц 
єй тарговини Дунайом. Француски и англіи- 
ски новини твердза же Нємецка зос тим ньич 
нє добила и же лєм сцела указац як барз 
мало вредзи єй дате слово у медзинародних 
уговорох и то баш у тот час кед ше вона

трудзи да склопи нови медзинародни уговори 
! о пріятельству. Зос тим Французи твердза 
1 же медзисобни уговори зос Нємецку не вредза 
І ньич док их вецей сили нє буду гарантовац 
| ?. Нємецка ше баш бори процив таких медзи- 
? народних уговорох за хтори гарантую вецей 
і сили. Так Французи приноша же Италія и 
> Нємецка зос своим пріятельством гу Малей 
1  Антанти и Аустріи и Мадярскей сцу лєм 

потаргац Союз Малей Антанти па робя лєм 
І на тим, особено Нємецка, да ше шицки ме

дзинародни уговори за хтори гарантираю 
вецей сили, погубя и да ше заменя новима 
у хторима би ше кажда сила понаособ дру- 
гей обвязала на пріятельство. Так Нємци 
думаю потаргац союзи и вец кажду державу 
єдну поєдну позаробйовац, Далєй Французи 
гваря же од Версальского уговору остали 
лєм граньици державох и питаю ше же на 
хтору граньицу тераз Нємецка вдери перше, 
у борби процив того уговору о миру.

Италія прави 24 нови подморници. У  
| тот час аньи єдна держава на швеце нє прави 

тельо подморници.
Н є м е ц к а  и  Я п о н ія  склопели тайни 

уговор процив Русій под вигварку же то уго- 
вор проци большевикох. Але им нє тельо

( стало до большевикох як до забераня наших 
богатих русских жемох.

Таліянски м ш ш стар заграничя гроф 
Чано врацел ше зос своєй драги на поли- 
тичких бешедох по Бейчу и Пешти. Союз 
тих трох державох помали напредує и М а
дяре кус нєсцерпезльиви.

Англійскн новини приноша же Нє
мецка глєда у Шпаніи шлєбодни руки. Ту 
ше виноши богатство Шпаніи а особено у 
рудох и рудокопох, як бакра, желєза и чельика 
угля и др. Ту би Нємецка нашла шицки си
ровини цо су потребни за єй индустрію. Прето 
Нємци тельо помагаю генерала Франка бо 
думаю же вон им их уступи.

Нєнасита Японія нє досц же осно- 
вала Ма'нджурію хтору вжала под свою 
власц и же каждодньово забера сиверно ки- 
тайски краї, вельки як наша держава, но 
вона рихта цалу Китайску вжац под свою 
власц а зос Нємецку направела союз процив 
Руссіи. Так вона да би зменшала биду сво
його народа нє пробує да ю у самей себе 
льичи але забера и вицицує цудзи жеми векши 
и од цалей Европи. Китайци ширя свою на- 
ціоналну свидомосц и думаю ше супротставиц 
японским насильством.

Док Англія дзеньоноцно прави у своих 
фабрикох оружиє и док дапоєдни посланики 
виноша недостатки и того англійского ору- 
жия, дотля министре виноша же ше Англія 
оружа лєм прето да очува мир у Европи и

да ше зос Француску и другим а державами 
супротстави зос оружийом каждому хто би 
започал войну. Нємецка дотля прави уговори 
процив других державох, а єй сильне наору- 
жанє потпольнює зос оружаньом на морю. 
Американски новини приноша же кед война 
у Европи нє вибіе за два роки вец не будзе 
войни, бо Англія и Франція буду тельо моцни 
же каждого хто зосце войовац зос их ору
жийом прейг Друштва норода умиря.

Як Нємецка уж погажела шицки свойо 
обвязованя зос Версальского уговору то ше 
трима же вона тераз може буц вдери на гра
ньици державох хтори єдини еще у важносци 
од того уговору. Прето держави Малей Ан
танти и други их союзники даваю вияви же 
у тим случаю Нємецка нє прейдзе так лєхко 
як док гажела други свойо обвязаня зос того 
уговору. Так Й. В, румунски краль Карол II 
отримал у румунским парламенту говор у 
хторим медзи иншим наглашел же граньици 
Румуніи маю вично остац тоти цо су и нєшка.

Нємецка и Италія званично при
знали владу побунєника генерала Франка як 
закониту, а Аустрія и Мадярска буду им 
шльидовац.

П О Д К А Р П А Т С К А  Р У С Ь
На Горніци до одобреня русских учеб- 

нікох були задовольни лєм „украински" 
круги. После одобреня русских учебнікох по
ложене ше пременело: задовольни шицки: 
Украинци, бо вони маю свойо учебніки, Ру
сини, бо вони достали русски учебніки, цо 
им припада по смислу обще рускей культури 
и так мац. Треце направлене, карпаторусске 
по существу, бо воно тоже достало свойо у 
форми у тих самих русских учебнікох. „Не
д іл я " явля: „Наша орієнтація одобреньем 
рус. учебнікох „Учительского Товаришества" 
значно ше укрипела и проциви ше писаню 
„Украинцох" же нови учебніки „московски".

Г А Л И Ч И Н А
„Русскій Голосг" зос Львова приноши 

єдну интересну вистку за похорони пок. вель- 
кого русского филантропа пок. А. Ю. Ясе- 
ницкого.

Тот богати пок. А. Ю. Ясеницки охабел 
за цилї русского (а нє украинского) движеня 
у Галичини красну двоспратну будовлю. Чим 
то уніятске поповство дознало, же покойни 
охабел свой маєток на русски а не на укра- 
ински цилї такой покойного преглашело за 
безбожнїка, же нє ходзел ше споведац, же 
ше особено теди нє сцел споведац, кед го 
раз єден василіянец (русски єзуита) пошол

до його дому споведац. Но тераз ше дока
зало же тот васйліянєц 'РВ бул за то спо
ведац, да го нагвари у споведзи да свой ма
єток охаби на украински цилї, ша вец му 
„Бог да царство небесне".

Попове го прето нє сцели ховац. Инте- 
ресно ту напомнуц погубеносц попох, кед су 
у питаню пенєжи.

Подумайме себе, чи ше уж и у нас Ру- 
синох трафел даяки случай, дзе попове и 
„апаци" зоз обецунку „царства небесного" 
нагварели да ше им маєток охаби?! То жа- 
лосни появлєня у нєшкайшим швеце.

Жимске кармене статку
Кажди совисни земледїлец длужни є по- 

старац ше за свой статок, же би го мал зос 
чим кармиц. За храну статку даваме в жиме 
обично: иіено, суху детелїну, луцерку и гра- 
орку, сламу, плєву, вшелїяки прекрупи, ма
кухи итд. Да видзиме у чим ше состоі ха- 
сновитосц поєдиних фелох покарми.

Ш єно. Воно є главна жимска храна за 
статок. Найлепше шено даваю слатки трави, 
котри фришко висушени, а нє були помок
нути, и кед су нє престари покошени. До
брота шена нє походзи лєм од множини 
хранлївих састойкох, але и од якосци (ква- 
литету) тих састойкох. Трави истого або 
подобного состава по множини храни можу 
мац различне дійство. Так на пр. квашне 
шено пол менєй вредзи, як добре слатке шено.

Велї думаю же ше якосц (финота) шена 
може цигурно проценїц по паху або по фарби, 
а то нє так, бо пах и фарба нє цигурни 
знаки доброго шена, и недобре шено може 
мац добри запах и красну фарбу. Напроцив 
по запаху ше може познац легко погубене 
шено. Таке шено шмердзи на сплєшнєнїну и 
може виволац у статку вельо хороти. Зос 
пареньом ше може сплешнєте шено попра- 
виц. Солене сплєшнєтого шена є лем тельо 
хасновите, же ше затримує дальше ширене 
сплєшнєнїни. Солїц треба так же ше на 100 
кили шена бере у 2— 1 килу солї. Же би ше 
чим баржей зачувало влажне шено одплєш- 
нєня, треба влажне увежене шено помишац 
зос суху сламу. Шено ше може париц аж 
пред саму употребу.

Медзи чкодлїви шена рахує ше и забла- 
цене шено. И воно ше да поправиц зос па
реньом. Чкодлїве може буц и швиже шено 
хторе ше еще зної. Швиже шено часто про-

узрокує преганячку, запалене мозга, горучку 
и други хороти статку. Барз старе Шено заш 
нє добре, бо воно страцело вельо од своєй 
хранлївосци.

Найлепше ше шено зачува зос пресова- 
ньом, бо гу такому шену мало доходзи воз- 
дух, па ше менєй росклада. Од шицких ше- 
нох ливадне шено є найздравше и служи 
як главна храна. Отава добра за статок, 
але є горшей финосци. Шено од луцерки, 
червеней детелїни, билей детелїни, грахорици 
служи як бар» добра храна за статок.

Чом добре кармиц и зоссламу?

После шена, слама є барз важна храна 
за статок. Як главна храна вона служи за 
безроботни воли, иншак слама служи лєм як 
споредна храна. Слама нє утиче особено 
повольно на млєчносц прето, же вельке ко- 
личество проузрокує тварде масло. Тот нє- 
повольни уплив слами може ше ублажиц або 
одстранїц зос додаваньом другей покарми, 
як житних або овшаних отрубох, цвиклових 
резанкох и т. д. Погубена слама дава горке 
масло. Целним кравом не шме ще давац пре- 
вельо слами, бо ше може проузроковац по- 
бачай (абортус).

Длугока слама д-Ьлує лєише на варене 
як порезана. Резана слама (шечка) ше дава 
теди, кед нам потребне да статок троши цо 
вецей слами, кед сцеме да другу храну цо 
вецей пожвакаю и кед сцеме розридзиц од- 
више крипку и моцну храну. Найлєпша є 
швижа слама. Сламу од праху треба очисциц 
и вилуфтирац, а сплєшнєта слама чкодзи 
здравлю статку. Сламу полну зос ардзу або 
од других рошлїнових хоротох добре пред 
употребу покропиц зос слану воду або париц, 
па у малих количествох, мишану зос другу 
храну, можеме ю давац статку. Найлепше 
зачуваме сламу кед ю пресуєме.

Трима ше же слама од грахорици и 
гращку барз добре дійствує проци хлїстох.

Слама од ярнїх житох лєпша є, мег- 
чейша и сварлївша од жимскей слами. Ов- 
шана слама барз добра храна, як и слама од 
ярцу и жита, док слама од ражу позната як 
барз подла храна.

Кукуричанка добра як споредна храна, 
але дакеди кукуричанка може буц лєпша 
храна, як найлєпша слама, а то є теди кед 
ше меркує же би кукуричанка нє пимокла. 
Пошекану кукуричанку кед є добре висушена 
статок барз люби єсц.

Погубена кукуричанка чкодзи здравлю 
статку, як и кажда друга фела погубеней 
храни.

Русски Земледїлец

ПРЕПИТАН6

Модлїм Вас пане редакторе да ми пре- 
бачице, бо сом смертельно согришел, а знаце 
цо? „Зарю" сом сцел одказац, а знаце чом? 
То Вам повем на остатку. Бо знаце пане, нє 
мож то повесц нараз, як с пойда скочиц. Бо 
знаце, мушим Вам виприповедац як то до 
того пришло. Но модлїм Вас пане редакторе, 
же би сце ше дакус сцерпели и вислухали 
тоти мойо пар слова, гварим Вам пар слова: 
а же би Вас жена дацо волала, або ше Вам 
дацо питала, як то вони обично знаю баш 
кед чловек ма дацо найглавнєйше писац або 
читац, повеце єй же лем пар слова, док 
пречитаце.

А знаце еіди цо? Тоти мойо пар слова 
сцем да виштампаце у „Зарї", а знаце чом? 
То Вам повем на остатку. Да, уж бим забул, 
сцем и мойо мено да будзе вшадзи записане а 
чом? и то Вам повем на остатку. Даклем, 
послухайце да чуєце як то було. Но мушим 
перше шапку зняц, а тераз зос Боску помоцу, 
знаце „без Бога, анї до порога", зато най 
ми Бог поможе ше здогадац шицкого як то 
було! Було то скорей, ишол я зос Р. Кере- 
стура, знаце пане, бул сом там на госцини, 
а путовал сом на гайзибану (возу). О, цо гу- 
торим, сцел сом путовац на гайзибану. Чекам 
я и чекам, знаце як ше гвари на генциї, а 
воза нєт. Кед нараз забренчи цошка над мою 
главу, а я ше таргнєм, бо сом ше задумал, 
а знаце пане до чого? До зайдички. Я зай- 
дичду розязал, знаце як ше гвари, да видзим 
цо ми тота моя родзина дала на драгу. Знаце 
пане, нє мал сом другей роботи, а ту чекай 
и чекай, уж сом од долу и захладнул, бо 
знаце шедзел сом на гарадичох а то гара- 
дичи зос каменя. Шедзим я так на гарадичох, 
торбичку сом розязал, знаце як ше гвари, 
розложєл сом свой еспап, и покус себе сма
куєм. Преходзели коло мне панове и панї и 
панїчки и други людзе, кажди на мне патрел. 
Я, знаце пане, осетлїви и знаце гоч на чим 
будзем лупац главу, та так и тераз, сцем я 
знац на кого патра и чом патра? Нє знал 
сом чи патра на мне чи на торбичку, наше 
пажерели чи ми завидзели? Правда було нач 
и патриц, було там шицкого: пол гуглофа 
мне на драгу, а цали да однєшем дому, еден 
гуглоф да однєшем якейшик свахи, а еден 
куми, дас три фертальи кили печеного меса, 
па колбаси, та слаткераю и цо ци ещи жени

нє видумаю. Знаце було нач патриц а и па- 
жериц ше. Цо баржей панщурове на мнє 
патрели, я баржей свой еспап розкладал, да 
им докажем же и ми селянє знаме кед маме. 
Так я кус захвацел тото печене месо, знаце, 
да ми будзе зайдичка менша.

Видзим пане редакторе же як да сце за- 
хладли бо скашлюєце, або може буц ше нє 
можеце дочекац кеди уж повем чом сом сцел 
одказзц „Зарю", но будзце сцерплїви, гварел 
сом Вам же лем пар слова, знаце пар слова. 
И так я, знаце як ше гвари, захвацел с каж- 
дого покус, а цо баржей патрели, я баржей 
єдол, думал сом себе, патрице, патрице, чудо 
вас убило и панох, ша ви єце кажди дзень а 
ми селянє раз у року и тераз патрице як 
целе на нову капуру. И так я єдол и ошлє- 
бодзел сом даскельо папери од терхи цо ю 
мушели подношиц, кед нараз гайзибан гвизда. 
Я на два-на три спакуєм свой еспап и гайд 
нука. И шеднєм та чекам, и чекам, и чекам, 
и вера боме, пане редакторе, да сом ше ру- 
шел пешо же бим скорей дошол. Цо будзем ? 
Розяжем зайдичку и винєм папери цо сом их 
ошлебодзел од чешкого ярма, а то — „Руски 
Новини"! Шедзим я на лавочки, нацагнєм ше, 
ноги упрем до якихшик цивох и читам новини 
свойо, знаце родзени свойо, як да Вам по
вем — руски. Шеднул гу мне еден чловек, 
цо бул Бог би го знал, крашнє бул облєчени, 
як ше гвари — пан. А  я читам а фурт ше 
ошмишкуем, а зос главу покивуєм, а знаце, 
пане редакторе, чом? Зато же би тот пан 
думал же то новини од вредносци, же у нїх 
єст и важного и шмишного. Але, пане ре
дакторе, най Вам нє будзе процивно, теди ше 
ещи „Заря“ нє народзела, а я як тварди 
Руснак, сом ше у своїм цешел, знаце, сцел 
сом тому панови указац же яку ми маме про- 
сзиту и високу културу. И нараз тот пан ше 
ми запита: „Дзе ви приятелю путуєце"? —  
Я му гуторим и так зме ше дали до бешеди, 
бешедовали зме я по руски а вон по сло- 
вацки. Я ше почал вихвальовац зос нашу 
„Просвиту", културу, гварел сом му же ми 
ше лем кус розликуеме од Нємцох у култури. 
Вон вжал новинку и почал читац и кус ше 
ошмишковал и зос главу покивовал як и я 
кус скорей робел, а я ше ажвипершовал од 
задовольства, думал сом же е задовольни 
зос новинку и же ю похвальи. И цо думаце, 
на раз ми одрезал: „Ваша просвита ище 
храме"! Знаце, панє, озда бим ше побил як 
керестурец зос нїм, да сом ше чувствовал 
моцнєйщи и да було на другим месце. По
весц, повесц, але нє вдериц чловекови нож 
до шерца. „По чим Ви панє судзице?,, питам 
ше го я. „По ваших новинох" —  одповед ми 
вон. „Ту у ваших новинох єст таки ствари



РУССКА ЗАРЯ Число 9

хтори су лєм за дзеци а нє за звершених 
людзох. О чудох, босоркох, шарканьох, ви- 
лох и нечистих духох, ше дзецОм скорей 
приповедало а нєшка културни людзе и то 
нє робя, а я по ваших новинох вядзим же у 
вашим народу муши буц досц того, кед и 
вашо новини нє можу буц без спомнутих 
стварох". Знаце, пане редакторе, кед ми по- 
чал гуториц, я лєм зачервенєл як цвикла, я 
ше му почал дзвигац аж по верх глави, а 
вон ме положел под пети и анї слово сом му 
не знал повесц. Но знам цо себе думаце же 
кеди уж повем чом сом ше сцел одрекнуц 
„Зарї", але ещи лєм пар слова.

(Далєй будзе)
Бачи Горки
зос „Боборки"

УБІЙЦЬІ
Ой Боже, я к г  тяжко смотріти,
Якт> народг пропадає и гине.
А чому ж г ?  Звідаются одни чи д іти  
Потому! Что заробите, то пропіе.

Разг гулялг я, по берегу Дуная 
Волньї, такт» якть птицьі щебетали, 
Нездобачки остановился на берегу края,
Я потрясся, а волоски на голові встали.

Предт> мною на волнах'ь фигура мелкала, 
Утопленникі)! Боже мой! Мьісль не лгала. 
На другой стороне лодка плавала,
А  на ней ц ілая десятка пьяниц'ь співала.

Видно камаратьі изг жарту 
Друга пьяного вть воду трутили,
Не знали о томг, что они 
Отца, пяти д ітей —  утопили.

Лодка попльїла бистро волнами 
Людоидьі, пьянниьі, другу кричали:
— Плавай, плавай до карчмьі пити,
Но не будешг мати счастье! Жена приде бити!

И вт> правді не такт, сталося,
Якть пьяницьі за другому кричали,
Но утопленника люди вьітягли 
А  л ік а р і, для пробн —  разрізали.

Тот і. самий день его схоронили,
А на могилі и пятеро діточокь ся молили. 
Плакали діточки, наши небожатка 
Осталися безь отца піяка.

А  другихг піякохг, что смерть причинили 
Заперли во аресгь и тяжко судили.
Не осталося изь того, лиигь тяжко вздьіхати, 
Что видимг нашт, народт. піякТ) пропадати,

Коля Лаборчанинт»

Читайце Русску Зарю
ФЕЛЬТОН

8 военскей больнїци
О. Я. Виславски

З другей страни Дуная у Н. Саду поло- 
жени велї касарнї, магацини, а медзи німа 
война больнїца. На службу сом одредзени до 
больнїци, да як священик цешим и умируєм 
хорих воякох, хторих доля принесла зос 
шицких крайох нашей милей Отчизни.

Длужносц ми була обиходзиц хорих, та 
сом такой други дзень почал вершиц тоту 
длужносц. Док на дворе одйековали моцни 
гласи зос чети „на лево", „на десно" и „на- 
пред марш", дзе вежбали вояци хтори су 
здрави, у комнатох больнїци чули ше тупи 
диханя и цихи гласи. Ютре баш цала боль
нїца и чета будзе славиц „славу". Вояци по
чали по заповидох шицко чисциц, украшовац, 
венци плєсц, застави вишац и радовац ше. 
Дакле ютре слава больнїци а заступници 
слави то св. Козма и Дамян. За простих во
якох слава значи дупли порцийи, печене и 
вино —  и виход до варошу. Баш тот дзень 
сом докончовал инспекцію. Ишол сом на вше 
чеши оддїли, гу вше чешим хорим.

На заразним оддїлу нашол сом у єдней 
хижи хорого од моцней туберкулози у косцох. 
Потїшал сом го зос Божима словами и улї- 
вал му наду на живот. Приступел сом гу 
столу на котрим лежала исторія його хо- 
роти. З тих паперох цо их виписовали дох- 
торе, нє начитал сом доброго. Було там на
писане, да ше гу хорому Маркови постави 
дежурни лікар. Заш сом бешедовал з хорим 
Марком и на пол 11 годзин сом пошол до 
кондзеларїи. Нє бул сом длуго, а єден лікар 
прибегнул и волал ме гу хорому.

—  Оче духовни, модлїм Вас, виспове- 
дайце ме бо я жиц нє будзем длуго.

— Нє бой ше и нє трац надію Марко, 
гварим му я.

—  Грих то, да я млади умрем, але ви- 
дзим же умрем.

После таких словох пошол сом до церкви, 
вжал Пресвяте Тіло и пришол сом виспо- 
ведац и причасцац хорого Марка. Сокрушено 
ше висповедал, а на його лїцу видзел сом 
мир.

Лїкаре слухали през апарат як дурка 
шерцо и кивали з главами же нє добре. Мар
ково шерцо вше слабше дуркало. Лїкаре под- 
нєсли рапорт майорови о здравлю Марка.

Самуил Смайлс.

Домашнє воспитане
(З дїда ,,Карактер“)

— Преложел Ст. Ф. —
(5)

Але кед хижа, як вихователька карак- 
теру, найлєпша могуща школа, вона може 
буц и найгорша. Велї су и велї зла котри 
медзи дзециньством и старшима рокамй, може 
зробиц неспособносц мацери або пестунки. 
Придай дзецко даякей глупей або неваляней 
жени да го чува, та ци шицко познєйше во
спитане не може заменїц чкоду. Або най да- 
яка мац през бриги, нєроботна, або жена 
порочна, най у єй обисцу патнує роздор, 
звада и гнїв, теди то не обисце, але дом 
нєщесца —  место од котрого ше сцека, а 
не гу котрому ше бежи — и чешко дзецом 
котрим будзе судзено да у таким обисцу 
одрошню.

Наполеон Перши мал обичай твердзиц 
же „лем од мацери завиши чи ше дзецко 
будзе владац добре або недобре". Вон сам 
приписує свойо нагле напредване у живоце,

углавним, мацериньскому воспитаню, од ко- 
трей научел и пановац над собу и давац 
инициятиву своей волї и енергиї, „Н іхто" — 
гвари еден з його биографох — „не мал на 
Наполеона векше дійство як його мац. Вона 
була єдина котра, дакус строго, дакус нєжно 
и справедлїво —  знала пребудзиц у нїм любов, 
почитвванє и послушенство. Од ней ше баш 
и научел тей чесноти —  слухац".

Єден интересантни приклад дзециньскей 
зависносци од мацери находзи ше у даскелїх 
шорикох школского референта п. Тофнела. 
„Отходзаци од єдней велькей фабрики" — 
гвари вон —  „дзе ше велї дзеци беру на 
роботу, чул сом же ше управнїки вше спрец. 
роспитую о карактеру дзецковей мацери; 
та, кед вона добра, дума ше же цигурно и 
дзецко будзе як треба. Ніхто, медзитим, не 
доглєдовал же яки бул оцец.

Так исто збачени факт, же баш кед 
оцец постане й неваляни —  кед ше да до 
пица або, як гваря, „кед го пшамац вежне",
—  лем кед мац останє мудра и як треба, 
фамелия ше отрима, и дзеци заш лем годни 
з тей хижи висц щешлїви; док процивно, 
кед жена пойдзе боком, гоч цо муж и оцец 
да роби, и гоч ше кельо стара, вон ритко 
же би годзен буц место того цо дзеци з че
сну мацеру страцели.

(Далєй будзе)

—  Цо будземє? Ютре слава, а он да 
умре? Наредзуєм да буду 5 дохторе дежурни 
при Маркови, да му даю наймоцнєйши инєк 
цій, лем да му шерцо нє престанє биц.

—  Розумиме наредбу панє майоре!
Коло 3 годзин по поладню, заш прибегнул

дежурни лїкар гу мне и гварел же ме вола 
Марко. Пришол сом такой. Коло посцелї 
були лїкаре, а больнїчарка тримала запалену 
швичку. Марко чешко дихал, препознал ме и 
гварел: „Оче явце моїм дому же я ум ерам". 
После тих словох очи му були напола отво- 
рени и патрел на крижик хтори бул у моїх 
рукох. Було ми страшно, бо сом нїгда нє 
видзел чловека як умера. Лїкаре гваря, еще 
кус та ше видиха. Час ше приблїжовал, я 
патрел горе, да нє видзим як Марко умера, 
а його очи упарти на крижик. бден лїкар 
нам гвари же ещи єден видих зроби хори, 
же отвори уста и же ше поцагнє и вец —  
конєц. Якашик сила поцагла ми очи на Мар
ково лїцо и чекал сом задні' видих и вичитал 
сом молитву „на исход души", Попатрел сом 
на Марка, да видзим задні видих, але прервал 
єден лїкар —  Марко умар.

Такой лїкаре го препатрели, а до тих 
паперох написане було: „на 17 годзин по-

слїднї видих" и шлїдовал лїкаров потпис. 
Рапорт майорови глашел: „Марко 11 умар.

Други дзень було ховане. Першираз як 
священик будзем ховац вояка. Кед сом при
шол до капели дзе лежала проста дескова 
труна, пред капелу стал мертвени коч и вой- 
ско. Почал сом одправу, а место Маркових 
родичох стали официре. Родичи з далекого 
краю та нє сцигли. Кед була готова одправа, 
трубаче затрубели, а вояци положели труну 
до мертвеного коча. Напредок єден вояк но- 
шел крижик, за нїм ишли троме трубаче, 
войско, коч и официре. Кажди 100 крочайи 
труби жалосно трубели и назначовали же 
ховаю вояка. Так йшла жалосна поворка гу 
теметову. Пред єдну хижу стала жена хтора 
почала барз плакац. Сигурно и ей сина так 
ховали, подумал сом себе.

Кед положели труну до гробу, труби за
трубели а шицки стали на поздрав. —  И так 
ше скончел живот єдного вояка,а гроб його 
означує чарни крижик далеко од свойого краю.

Так то випатра тераз у мирне време, а 
як то жалосно кед 'у войни велї и велї лєжа 
анї нє поховани а у чужих крайох. Така то 
людска доля.

Читальня Новоеадских Руссинох 
у Новим Садзе

Єдна од найактивнєйших членох К. Н. 
С. Ю. Р. то безсомниніа Читальня Новосад- 
ских Руссинох у Н. Садзе, котра того року 
мала непобитни успих у роботи на култур- 
ним и националним змаганю.

Предсидатель Читальнї п. Петро Попо- 
вицки зоз успихом водзел и управял зоз ро
боту у Читальні, так же того року приред- 
зени даскельо ескурзиї у цилю просвитней 
роботи. Медзи другим, организовани дочек 
Карпаторуским студентом у Новим Садзе, 
таже члени Читальні були послати на по- 
швецованє флага (застави) у Коцуре котри 
нам даровали браца з Горнїци а на кирбию 
у Коцуре дилетантска секция Читальні отри
мала дилетантску претставу.

Крем дилетантскей секциї Читальня ма 
и свою шпивачку секцю, шгшвачки хор, ко
три з успихом напредує, захвалююци велькей 
пожертвовносци п. Кухаренка хороводителя 
и ревносци членох, шпивачох.

Того року нє отримала Читальня главне 
собраніе у априлу як звичайно, але є отри
мане 15-ХІ-того року. Собраніе поверело з 
нова ’водство Читальні бувшей управи, котрей 
предсидатель п. Петро Поповицки, подпред- 
сидатель агилни и пожертвовни п. Михайло 
Мудри, котри нєсебично вельо зробел як 
потпредсидатель, секретар п. Е, Кочиш, бла- 
гайник п. Петро Сендерак тиж нєсебични и 
пожертвовни роботнік и еден од главних ини- 
цияторох Читальні. Члени одбору: п. Янко 
Чапко и п. Йоан Магоч, котри библиотекар 
Читальні.

У  надзорним одбору: п. п. Павло Колє- 
сар, Михайло Обровски и Емил Тоби.

Наздаваме ше же Читальня и далєй 
будзе крашнє напредовац и же не будзе 
Управа жаловац труду да ше з усиловносцу 
и далєй роби на културним и националним 
полю медзи Руссинами у Н. Садзе.

Б Е Р  З  А
Жито: бачванске, околица Сомбор, Н. 

Сад, штредньобачке, горнєбачке 154— 157, 
Овес: бачки, сримски, славонски и срим- 

ски 102— 104.
Р а ж :  бачки 125— 127‘50.
Кукурица: бачка и сримска 100— 102, 

банатска 98— 100.
Ярец: бачки и сримски 107 50— 110, ярн'і 

122 50— 125.

С П О Р Т
Нови Сад

Югославія (Београд) —Войводина 5:0 (5:0) 
зос лєпшим техничким бавеньом Югославія 
заслужено победзела Войводину.

Найлєпшу ролю одбавели при Югославиі 
млади Петрович на лївей полутки и Зечевич 
на лівим кридлу.

Войводина бавела як и звичайно досц 
слабо. Єдино бул добри Дьордєвич на правим 
боку.

Голи дали за Югославію: Петрович 2, 
Зечевич, Перлич и Лоянчич по 1.

Д ер ж а в н е первенство
Б еоград

Баск— С. К. Любляна 4:1.

Загр еб
Конкордія—Славія (Сараєво) 5:1.

Сплит
Хайдук— Славія (Осек) 4:2,

Бордо (Француска)
Б.С.К.— Бордо (репрезентація) 3:3.

М арсель
Београд (Б.С.К.)—Южна Франуска 5:4.

Ливерпол (Англія)
' С К. Ливерполь— Градянски (Загреб) 4:1.

Берлин
Нємецка— Италія 2:2.

Я, Чапков

З  НАША ПОШТА Ц
ші _____ __ ІИ

Редакція „Русскей Зарьи* овласцує п. 
Кишюгас Янка зос Ст. Вербасу на зберанє 
претплатох за „Русску Зарю“ и за кален- 
дари. Исто так и за стари длуства.

Сакач Стеван, Ст. В ербас

Вашу статю и попри найлєпшей волі 
це можеме положиц до „Русскей Зарьи“ бо 
ше до политических стварох нє сцеме ми- 
шац. Наш лист ше бори за обществени рус
ски идеї, та нє може служиц поєдинцом, але 
общей ствари, —  общому добру.

